
 AZƏRBAYCAN RESPUBLİKASI NAZİRLƏR KABİNETİNİN QƏRARI
№ 177           Bakı şəhəri, 15 may 2020-ci il 

Azərbaycan Respublikasının ərazisində iş 
və istirahət günlərinin yerinin dəyişdirilməsi 
və xüsusi karantin dövründə qeyri-iş 
günlərinin müəyyən edilməsi haqqında

“Sanitariya-epidemioloji salamatlıq haq-
qında” Azərbaycan Respublikası Qanununun 
25-ci maddəsinə və “Azərbaycan Respublika-
sının Əmək Məcəlləsinə dəyişiklik edilməsi 
barədə” Azərbaycan Respublikasının 2006-cı il 
8 dekabr tarixli 194-IIIQD nömrəli Qanununun 
tətbiq edilməsi haqqında” Azərbaycan Respub-
likası Prezidentinin 2006-cı il 18 dekabr tarixli 

489 nömrəli Fərmanının 2-ci hissəsinə əsasən 
Azərbaycan Respublikasının Nazirlər Kabineti 
qərara alır:

1. Azərbaycan Respublikasının ərazisində:
1.1. iş və istirahət günlərinin ardıcıllığını 

təmin etmək məqsədilə 2020-ci ilin 27 may 
iş günü ilə 31 may istirahət gününün yerləri 
dəyişdirilsin;

1.2. xüsusi karantin dövründə xüsusi iş 
(əmək) rejimi olaraq 2020-ci il 29 may tarixi, 
habelə altıgünlük iş həftəsində çalışanlar 
üçün 23 və 30 may tarixləri qeyri-iş günləri 

müəyyən edilsin.
2. Müəyyən edilsin ki:
2.1. bu Qərarın 1.2-ci bəndində nəzərdə 

tutulan qeyri-iş günləri üçün işçilərin 
əməkhaqları saxlanılır; 

2.2. xüsusi iş (əmək) rejiminin tətbiq 
edilməsi ilə əlaqədar 2020-ci ilin istehsalat 
təqvimi və iş vaxtı norması dəyişdirilmir.

Əli ƏSƏDOV  
Azərbaycan Respublikasının  

Baş Naziri

 AZƏRBAYCAN RESPUBLİKASI NAZİRLƏR KABİNETİNİN QƏRARI
№ 176           Bakı şəhəri, 15 may 2020-ci il 

Azərbaycan Respublikasının ərazisində 
xüsusi karantin rejimi ilə əlaqədar tətbiq 
edilən bəzi məhdudiyyətlərin aradan 
qaldırılması barədə

“Sanitariya-epidemioloji salamatlıq 
haqqında” Azərbaycan Respublikası Qanunu-
nun 25-ci maddəsinə əsasən və Azərbaycan 
Respublikası Nazirlər Kabinetinin 2020-ci il 
28 fevral tarixli 73-1 nömrəli Qərarı ilə təsdiq 
edilmiş “Yoluxucu, parazitar və kütləvi qeyri-
yoluxucu xəstəliklərin əmələ gəlməsi, yaxud 
yayılması təhlükəsi yarandıqda karantin-
təşkilat, profilaktika və digər zəruri tədbirlərin 
görülməsi Qaydaları”na uyğun olaraq 
Azərbaycan Respublikasının Nazirlər Kabineti 
qərara alır:

1. 2020-ci il 18 may saat 00:00-dan 
etibarən:

1.1. Bakı, Sumqayıt, Gəncə, Lənkəran 
şəhərlərinin və Abşeron rayonunun ərazisində:

1.1.1. yaşayış yerini SMS icazə sistemi 
ilə, “icaze.e-gov.az” portalında qeydiyyatdan 
keçməklə, xidməti vəsiqə və ya iş yeri barədə 
arayış əsasında tərk etmək sistemi ləğv edilsin;

1.1.2. bulvar, park və istirahət məkanlarına 
girişə tətbiq olunan məhdudiyyət 10 nəfərdən 
artıq qruplarda cəmləşməmək şərtilə aradan 
qaldırılsın;

1.1.3. restoran, kafe və çay evlərində, 
eləcə də ictimai iaşə məkanlarında müştərilərə 
yerində xidmət saat 08:00-dan 18:00-dək bərpa 
edilsin (qəlyan avadanlıqlarından istifadə 
istisna olmaqla);

1.2. Azərbaycan Respublikasının 
ərazisində:

1.2.1. muzeylərin və sərgi zallarının 
fəaliyyəti bərpa edilsin;

1.2.2. 65 yaşdan yuxarı şəxslərin evdən 
çıxmasına tətbiq olunan qadağa götürülsün. 

2. “Koronavirus (COVID-19) infeksiya-
sının Azərbaycan Respublikasının ərazisində 
geniş yayılmasının qarşısının alınmasına dair 
əlavə tədbirlər haqqında” Azərbaycan Res-
publikası Nazirlər Kabinetinin 2020-ci il 30 
mart tarixli 120 nömrəli Qərarında aşağıdakı 
dəyişikliklər edilsin:

2.1. 2-ci hissə ləğv edilsin;
2.2. 3.1-ci bənd aşağıdakı redaksiyada 

verilsin: 

“3.1. Bakı, Sumqayıt, Gəncə, Lənkəran 
şəhərlərinin və Abşeron rayonunun 
ərazisindəki ticarət mərkəzlərində (həmin 
ticarət mərkəzlərində yerləşən müştəri ilə 
təmasda olmayan obyektlər istisna olmaqla) 
xidmətlər;”; 

2.3. 3.3-cü bənddən “muzey və sərgi zalla-
rının,” sözləri çıxarılsın;

2.4. 4.6.2-ci yarımbənd aşağıdakı redaksi-
yada verilsin:

“4.6.2. Azərbaycan Respublikasının 
ərazisində ictimai iaşə obyektlərində, o 
cümlədən restoran, kafe və çay evlərində 
müştərilərə yerində xidmətlər, həmçinin evə 
götürmə, çatdırma xidmətləri, onlayn satışlar.”; 

2.5. aşağıdakı məzmunda 4.14-cü bənd 
əlavə edilsin:

“4.14. muzeylərin və sərgi zallarının 
fəaliyyəti.”.

3. “Azərbaycan Respublikasının 
ərazisində xüsusi karantin dövründə iş reji-
minin tənzimlənməsi barədə” Azərbaycan 
Respublikası Nazirlər Kabinetinin 2020-ci 
il 31 mart tarixli 122 nömrəli Qərarına 2 
nömrəli əlavə - “Azərbaycan Respublikasının 
ərazisində müəyyən edilmiş xüsusi karantin 
dövründə işlərin davam etdirilməsi zəruri olan 
fəaliyyət sahələrinin Siyahısı”nda aşağıdakı 
dəyişikliklər edilsin:

3.1. 5.2-ci bənd aşağıdakı redaksiyada 
verilsin:

“5.2. Azərbaycan Respublikasının 
ərazisində ictimai iaşə obyektlərində, o 
cümlədən restoran, kafe və çay evlərində 
müştərilərə yerində xidmətlər, həmçinin evə 
götürmə, çatdırma xidmətləri, onlayn satışlar.”;

3.2. aşağıdakı məzmunda 13-cü hissə əlavə 
edilsin:

“13. Muzeylərin və sərgi zallarının 
fəaliyyəti.”.

4. “Koronavirus (COVID-19) infeksiya-
sının Azərbaycan Respublikasının ərazisində 
geniş yayılmasının qarşısının alınmasına dair 
əlavə tədbirlər haqqında” Azərbaycan Respub-
likası Nazirlər Kabinetinin 2020-ci il 2 aprel 
tarixli 124 nömrəli Qərarı ləğv edilsin.

5. “Azərbaycan Respublikası Nazirlər 
Kabinetinin “Azərbaycan Respublikası-
nın ərazisində xüsusi karantin dövründə iş 

rejiminin tənzimlənməsi barədə” 2020-ci il 
31 mart tarixli 122 nömrəli və “Koronavi-
rus (COVID-19) infeksiyasının Azərbaycan 
Respublikasının ərazisində geniş yayılmasının 
qarşısının alınmasına dair əlavə tədbirlər haq-
qında” 2020-ci il 2 aprel tarixli 124 nömrəli 
qərarlarında dəyişiklik edilməsi barədə” 
Azərbaycan Respublikası Nazirlər Kabinetinin 
2020-ci il 3 aprel tarixli 125 nömrəli Qərarının 
2-ci hissəsi ləğv edilsin.

6. “Koronavirus (COVID-19) infeksiya-
sının Azərbaycan Respublikasının ərazisində 
geniş yayılmasının qarşısının alınmasına 
dair əlavə tədbirlər haqqında” Azərbaycan 
Respublikası Nazirlər Kabinetinin 2020-ci il 2 
aprel tarixli 124 nömrəli Qərarında dəyişiklik 
edilməsi barədə” Azərbaycan Respublikası 
Nazirlər Kabinetinin 2020-ci il 4 aprel tarixli 
126 nömrəli Qərarı ləğv edilsin.

7. “Azərbaycan Respublikasının ərazisində 
xüsusi karantin rejiminin müddətinin uza-
dılması barədə” Azərbaycan Respublikası 
Nazirlər Kabinetinin 2020-ci il 18 aprel tarixli 
144 nömrəli Qərarının 5-ci hissəsi ləğv edilsin.

8. “Xüsusi karantin rejimi çərçivəsində 
tətbiq edilən bəzi məhdudiyyətlərin 27 aprel 
2020-ci il tarixindən aradan qaldırılması 
barədə” Azərbaycan Respublikası Nazirlər Ka-
binetinin 2020-ci il 24 aprel tarixli 147 nömrəli 
Qərarının 5-ci hissəsi ləğv edilsin.

9. “Azərbaycan Respublikasının ərazisində 
xüsusi karantin rejiminin müddətinin uzadıl-
ması və həmin rejimlə əlaqədar tətbiq edilən 
bəzi məhdudiyyətlərin aradan qaldırılması 
barədə” Azərbaycan Respublikası Nazirlər Ka-
binetinin 2020-ci il 1 may tarixli 163 nömrəli 
Qərarında aşağıdakı dəyişikliklər edilsin:

9.1. 3.1-ci bənddə “2 aprel” sözləri “30 
mart” sözləri ilə əvəz edilsin;

9.2. 5.2-ci bənddə “qeyri-iş günlərində” 
sözləri “xüsusi karantin dövründə” sözləri ilə 
əvəz edilsin;

9.3. 6-cı hissə ləğv edilsin.
10. Bu Qərar 2020-ci il 18 may tarixindən 

qüvvəyə minir.

Əli ƏSƏDOV  
Azərbaycan Respublikasının  

Baş Naziri

XİN: Ukraynadan gətirilən vətəndaşlarımızın hamısı 
müayinədən keçirilib və karantin rejiminə alınıb

M əlum olduğu kimi, mövcud 
qlobal COVID-19 pandemiyası 
çərçivəsində Azərbaycanın 

xarici ölkələrdə olan və Vətənə geri 
qayıtmaq istəyən vətəndaşlarının 
təxliyəsi davam etdirilir. Mayın 14-də 
AZAL-ın Kiyev-Bakı çarter reysi ilə 
197 vətəndaşımız ölkəyə geri dönüb. 
Vurğulamaq istərdim ki, geri qayı-
dan vətəndaşlarımızın hamısı mü-
vafiq müayinədən keçirilib, karantin 
rejiminə alınıb.

Bu sözləri AZƏRTAC-a açıqlamasın-
da Azərbaycan Respublikası Xarici İşlər 
Nazirliyinin Mətbuat xidməti idarəsinin 
rəisi Leyla Abdullayeva bildirib. 

Leyla Abdullayeva deyib: “Təəssüflə 
bildirmək istərdik ki, müayinə 
nəticəsində vətəndaşlarımızdan 29-nun 

COVID-19 testi müsbət çıxıb. Hazırda 
həmin vətəndaşlarla əlaqədar zəruri 
tibbi tədbirlər görülür və təbii ki, onların 
təmaslarının da karantin rejimində 
nəzarəti və müayinəsi həyata keçirilir.

Bu, Ümumdünya Səhiyyə 
Təşkilatının da ciddi tövsiyələrinə 
uyğun olaraq, özünütəcrid qaydalarına 
əməl etməyin və səfərlərdən mümkün 
qədər çəkinməyin vacibliyini bir daha 
göstərir. Biz vətəndaşlarımıza olduq-
ları ölkələrdə karantin qaydalarına 
ciddi əməl edilməsinin və səfərlərdən 
çəkinmələrinin həm özlərinin və yaxınla-
rının sağlamlığının qorunması, həm də 
ölkəmizdə infeksiyanın geniş yayılma-
sının qarşısının alınması baxımından 
zəruriliyini dəfələrlə bildirmişik. 

Bir daha vətəndaşlarımıza 
səslənərək, öz sağlamlıqlarının, eləcə 
də Azərbaycan xalqının sağlamlığı-
nın təmin edilməsi naminə mövcud 
müvəqqəti çətinlik şəraitində anlayış 
nümayiş etdirmələrini, mümkün qədər 
olduqları yerlərdə qalmalarını və 
səfərlərdən çəkinmələrini xahiş edirik”.

 AZƏRBAYCAN RESPUBLİKASI NAZİRLƏR KABİNETİNİN QƏRARI
№ 172          Bakı şəhəri, 14 may 2020-ci il 

Azərbaycan Respublikası Nazirlər 
Kabinetinin “Torpaq sahiblərinin onlara 
məxsus torpaq sahələrinin hüdudlarında    
öz ehtiyaclarını ödəmək üçün yerin təkindən 
istifadə Qaydalarının təsdiq edilməsi 
haqqında” 1998-ci il 28 dekabr tarixli 
238 nömrəli, “Faydalı qazıntılar çıxaran 
müəssisələrin, dağ-mədən qazmalarının, 
buruq quyularının və faydalı qazıntıların 
çıxarılması ilə əlaqədar olmayan yeraltı 
qurğuların ləğv və konservasiya edilməsi 
Qaydalarının təsdiq edilməsi haqqında” 
1999-cu il 9 yanvar tarixli 2 nömrəli, 
“Yerin təki haqqında geoloji informasi-
yadan istifadəyə görə haqqın alınması 
qaydasının və miqdarının təsdiq edilməsi 
barədə” Azərbaycan Respublikası Nazirlər 
Kabinetinin 1999-cu il 15 oktyabr tarixli 
164 nömrəli, “Ətraf mühitə dair informa-
siyanın verilməsinin maliyyələşdirilməsi 
mənbələrinin və ödənişin həcminin 
müəyyənləşdirilməsi Qaydaları”nın təsdiq 
edilməsi haqqında” 2003-cü il 7 iyul tarixli 
88 nömrəli və “Azərbaycan Respublikasının 
vahid büdcə təsnifatının təsdiq edilməsi 
barədə” 2018-ci il 11 oktyabr tarixli 440 
nömrəli qərarlarında  dəyişiklik edilməsi 
haqqında

“Yerin təki haqqında”, “İstehsalat və 
məişət tullantıları haqqında”, “Qaz təchizatı 
haqqında”, “Energetika haqqında” və “Ti-
kinti və infrastruktur obyektləri ilə əlaqədar 
investisiya layihələrinin xüsusi maliyyələşmə 
əsasında həyata keçirilməsi haqqında” 
Azərbaycan Respublikasının qanunlarında 
dəyişiklik edilməsi barədə” Azərbaycan 
Respublikasının 2019-cu il 22 oktyabr tarixli 
1683-VQD nömrəli Qanununun tətbiqi haq-
qında” Azərbaycan Respublikası Prezidenti-
nin 2019-cu il 29 noyabr tarixli 865 nömrəli 
Fərmanının 1.4-cü bəndinin icrasını təmin 
etmək məqsədilə Azərbaycan Respublikası-
nın Nazirlər Kabineti qərara alır:

1. Azərbaycan Respublikası Nazirlər 
Kabinetinin 1998-ci il 28 dekabr tarixli 238 
nömrəli Qərarı (Azərbaycan Respublikasının 
Qanunvericilik Toplusu, 1998, № 12, maddə 
805; 2002, № 11, maddə 675) ilə təsdiq 
edilmiş “Torpaq sahiblərinin onlara məxsus 
torpaq sahələrinin hüdudlarında öz ehtiyac-
larını ödəmək üçün yerin təkindən istifadə 
Qaydaları”nda aşağıdakı dəyişikliklər edilsin:

1.1. 1.2-ci bənddə “dağ-mədən ayırması 
və xüsusi icazə” sözləri “icazə” sözü ilə əvəz 
edilsin;

1.2. 2.1.7-ci yarımbənddə “müva-
fiq icra hakimiyyəti orqanlarına” sözləri 
“Azərbaycan Respublikasının Ekologiya və 
Təbii Sərvətlər Nazirliyinə” sözləri ilə əvəz 
edilsin. 

2. Azərbaycan Respublikası Nazirlər 
Kabinetinin 1999-cu il 9 yanvar tarixli 2 
nömrəli Qərarı (Azərbaycan Respublikasının 
Qanunvericilik Toplusu, 1999, № 1, maddə 
43; 2001, № 2, maddə 116; 2005, № 1, 
maddə 49; 2006, № 9, maddə 822; 2007, № 
12, maddə 1336; 2019, № 12, maddə 2092) 
ilə təsdiq edilmiş “Faydalı qazıntılar çıxaran 
müəssisələrin, dağ-mədən qazmalarının, 
buruq quyularının və faydalı qazıntıların 
çıxarılması ilə əlaqədar olmayan yeraltı 
qurğuların ləğv və konservasiya edilməsi 
Qaydaları”nda aşağıdakı dəyişikliklər edilsin:

2.1. 1.3-cü bəndə “Fövqəladə Hallar 
Nazirliyində” sözlərindən əvvəl “Azərbaycan 
Respublikasının” sözləri əlavə edilsin;

2.2. 1.4-cü bənddə “xüsusi razılıq və 

ya icazə vermiş Dövlət Mineral Xammal 
Agentliyi, habelə Azərbaycan Respublikası-
nın Ekologiya və Təbii Sərvətlər Nazirliyi və 
Fövqəladə Hallar Nazirliyi” sözləri “fəaliyyət 
istiqamətlərinə uyğun olaraq Azərbaycan 
Respub-likasının Fövqəladə Hallar Nazirliyi, 
Azərbaycan Respublikasının Ekologiya və 
Təbii Sərvətlər Nazirliyi, Azərbaycan Res-
publikasının Energetika Nazirliyi” sözləri ilə 
əvəz edilsin; 

2.3. 1.6-cı bənddə “Fövqəladə Hallar 
Nazirliyi və xüsusi razılıq və ya icazə verən 
orqanla” sözləri “fəaliyyət istiqamətlərinə 
uyğun olaraq Azərbaycan Respublikasının 
Fövqəladə Hallar Nazirliyi, Azərbaycan 
Respublikasının Ekologiya və Təbii Sərvətlər 
Nazirliyi, Azərbaycan Respublikasının Ener-
getika Nazirliyi ilə” sözləri ilə əvəz edilsin;

2.4. 2.1-ci bəndin birinci abzasına 
“Fövqəladə Hallar Nazirliyinin” sözlərindən 
əvvəl “Azərbaycan Respublikası” sözləri 
əlavə edilsin;

2.5. 2.2-ci bəndin birinci abzasının birinci 
cümləsində “Fövqəladə Hallar Nazirliyi, fay-
dalı qazıntıların çıxarılmasına xüsusi razılıq 
və ya icazə verən Dövlət Mineral Xammal 
Agentliyinin, habelə Ekologiya və Təbi 
Sərvətlər Nazirliyinin” sözləri “Azərbaycan 
Respublikası Fövqəladə Hallar Nazirliyi-
nin, fəaliyyət istiqamətlərinə uyğun olaraq 
Azərbaycan Respublikası Ekologiya və Təbii 
Sərvətlər Nazirliyinin, Azərbaycan Respubli-
kası Energetika Nazirliyinin” sözləri ilə əvəz 
edilsin və həmin bəndin üçüncü abzasına 
“Fövqəladə Hallar Nazirliyi” sözlərindən 
əvvəl “Azərbaycan Respublikasının” sözləri 
əlavə edilsin;

2.6. 2.4-cü bəndin birinci cümləsində 
“Fövqəladə Hallar Nazirliyi və xüsusi 
razılıq və ya icazə verən orqanlar” sözləri 
“Azərbaycan Respublikasının Fövqəladə 
Hallar Nazirliyi və fəaliyyət istiqamətlərinə 
uyğun olaraq Azərbaycan Respublikasının 
Ekologiya və Təbii Sərvətlər Nazirliyi, 
Azərbaycan Respublikasının Energetika 
Nazirliyi” sözləri ilə əvəz edilsin; 

2.7. 2.5-ci bənd üzrə:
2.7.1. birinci abzasa “Fövqəladə Hallar 

Nazirliyi” sözlərindən əvvəl “Azərbaycan 
Respublikasının” sözləri əlavə edilsin və 
həmin abzasda “xüsusi razılıq və ya icazə 
vermiş orqanın da nümayəndəsi” sözləri 
“fəaliyyət istiqamətlərinə uyğun olaraq 
Azərbaycan Respublikası Ekologiya və Təbii 
Sərvətlər Nazirliyinin, Azərbaycan Respub-
likası Energetika Nazirliyinin nümayəndəsi 
də” sözləri ilə əvəz edilsin;

2.7.2. üçüncü abzasın ikinci cümləsində 
“Fövqəladə Hallar Nazirliyi və xüsusi 
razılıq və ya icazə vermiş orqanlara” sözləri 
“Azərbaycan Respublikasının Fövqəladə 
Hallar Nazirliyinə və fəaliyyət istiqamətləri 
üzrə Azərbaycan Respublikasının Ekologiya 
və Təbii Sərvətlər Nazirliyinə, Azərbaycan 
Respublikasının Energetika Nazirliyinə” 
sözləri ilə əvəz edilsin; 

2.8. həmin Qaydalara 3 nömrəli əlavə - 
“Faydalı qazıntıları çıxaran müəssisələrin, 
dağ-mədən qazmalarının, buruq quyuları-
nın və faydalı qazıntıların çıxarılması ilə 
əlaqədar olmayan yeraltı qurğuların ləğvinin 
Siyahısı”nın 9-cu sütununda “Xüsusi 
icazənin və “Dağ-mədən ayırması” aktının 
reyestr” sözləri “İcazənin qeydiyyat” sözləri 
ilə əvəz edilsin;

2.9. həmin Qaydalara 4 nömrəli əlavə - 
“Faydalı qazıntıları çıxaran müəssisələrin, 

dağ-mədən qazmalarının, buruq quyuları-
nın və faydalı qazıntıların çıxarılması ilə 
əlaqədar olmayan yeraltı qurğuların kon-
servasiyasının Siyahısı”nın 9-cu sütununda 
“Xüsusi razılıq və ya icazə və “Dağ-mədən 
ayırması” aktının reyestr” sözləri “İcazənin 
qeydiyyat” sözləri ilə əvəz edilsin. 

3. “Yerin təki haqqında geoloji infor-
masiyadan istifadəyə görə haqqın alınması 
qaydasının və miqdarının təsdiq edilməsi 
barədə” Azərbaycan Respublikası Nazirlər 
Kabinetinin 1999-cu il 15 oktyabr tarixli 164 
nömrəli Qərarında (Azərbaycan Respubli-
kasının Qanunvericilik Toplusu, 1999, № 
10, maddə 598; 2005, № 1, maddə 49; 2007, 
№ 12, maddə 1336) aşağıdakı dəyişikliklər 
edilsin:

3.1. 1-ci hissədən “və miqdarı” sözləri 
çıxarılsın;

3.2. həmin Qərarla təsdiq edilmiş  “Yerin 
təki haqqında geoloji informasiyadan 
istifadəyə görə haqqın alınması qaydası və 
miqdarı” üzrə:

3.2.1.  adından “miqdarı” sözü, 1.1-ci 
bəndindən “və miqdarını” sözləri çıxarılsın;

3.2.2.  1.2-ci bəndin birinci cümləsinə 
“haqq” sözündən əvvəl “Azərbaycan Res-
publikasının Tarif Şurası tərəfindən müəyyən 
edilən miqdarda” sözləri əlavə edilsin; 

3.2.3. 2-ci hissə ləğv edilsin;
3.2.3.  3.1-ci bənddən “geoloji infor-

masiyadan istifadə formalarına və ondan 
istifadənin qayda və şərtlərinə uyğun olaraq 
ETSN tərəfindən hesablanmış” sözləri 
çıxarılsın və həmin bənddə “müvafiq hesaba” 
sözləri “ETSN-nin hesabına” sözləri ilə əvəz 
edilsin. 

4. Azərbaycan Respublikası Nazirlər 
Kabinetinin 2003-cü il 7 iyul tarixli 88 
nömrəli Qərarı (Azərbaycan Respublika-
sının Qanunvericilik Toplusu, 2003, № 
7, maddə 388) ilə təsdiq edilmiş “Ətraf 
mühitə dair informasiyanın verilməsinin 
maliyyələşdirilməsi mənbələrinin və ödənişin 
həcminin müəyyənləşdirilməsi Qaydaları”nın 
3.3-cü bəndindən “və miqdarı” sözləri çıxa-
rılsın və həmin bəndə aşağıdakı məzmunda 
ikinci cümlə əlavə edilsin:

“Yerin təki haqqında geoloji informa-
siyadan istifadəyə görə haqqın miqdarı 
Azərbaycan Respublikasının Tarif Şurası 
tərəfindən müəyyən edilir.”.

5. “Azərbaycan Respublikasının vahid 
büdcə təsnifatının təsdiq edilməsi barədə” 
Azərbaycan Respublikası Nazirlər Kabi-
netinin 2018-ci il 11 oktyabr tarixli 440 
nömrəli Qərarında (Azərbaycan Respublika-
sının Qanunvericilik Toplusu, 2018, № 10, 
maddə 2155; 2019, № 3, maddələr 528, 534, 
544, 563, 566, 568, № 4, maddə 753, № 5, 
maddələr 935, 945, 971, № 7, maddə 1325, 
№ 8, maddə 1475, № 10, maddə 1677, № 11, 
maddə 1878, № 12, maddələr 2091, 2095; 
Azərbaycan Respublikası Nazirlər Kabi-
netinin 2020-ci il 4 mart tarixli 83 nömrəli 
və 9 aprel tarixli 132 nömrəli qərarları) 
“Azərbaycan Respublikasının büdcə 
xərclərinin funksional təsnifatına əlavə”nin 
“11.5.2. “Faydalı qazıntılar” paraqrafın-
da “lisenziyaların” sözü “lisenziyalar və 
icazələrin” sözləri ilə əvəz edilsin. 

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 174          Bakı şəhəri, 15 may 2020-ci il 

Azərbaycan Respublikası Nazirlər 
Kabinetinin 2018-ci il 21 dekabr tarixli 556 
nömrəli Qərarı ilə təsdiq edilmiş “Mikro, 
kiçik, orta və iri sahibkarlıq subyektlərinin 
bölgüsü meyarları”nda dəyişiklik edilməsi 
barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər 
Kabinetinin 2018-ci il 21 dekabr tarixli 556 
nömrəli Qərarı (Azərbaycan Respublikasının 
Qanunvericilik Toplusu, 2018, № 12 (II kitab), 

maddə 2751) ilə təsdiq edilmiş “Mikro, kiçik, 
orta və iri sahibkarlıq subyektlərinin bölgüsü 
meyarları”nın “Qeydlər”inin     3-cü hissəsi 
aşağıdakı redaksiyada verilsin:

“3. Yeni yaradılan sahibkar-
lıq subyektlərinin mikro, kiçik, orta 
və ya iri sahibkarlıq subyektləri kimi 
müəyyənləşdirilməsi onların dövlət qeydiy-
yatına və ya vergi uçotuna alındığı tarixdən 
həmin hesabat ilinin sonunadək olan dövr 
üzrə artan yekunla gəlir göstəricisi müəyyən 
edildiyi halda gəlir göstəricisi əsasında, gəlir 
göstəricisi müəyyən edilmədiyi halda isə işçi 
sayı əsas götürülməklə həyata keçirilir. Həmin 

sahibkarlıq subyektlərinin dövlət qeydiyyatına 
və ya vergi uçotuna alındığı tarixdən ilk he-
sabat ilinin sonunadək olan dövrü əhatə edən 
təqvim ilinin nəticələri üzrə təqdim edilən 
hesabatlara əsasən gəlir və işçilərin orta siyahı 
sayı göstəriciləri dəqiqləşdirilir və onlardan 
daha yüksək olanı əsas götürülməklə vergi 
ödəyicisinin meyarlar üzrə bölgüsü təkrar 
müəyyən edilir.”.

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 175         Bakı şəhəri, 15 may 2020-ci il 

Xüsusi karantin rejimi dövründə 
sosial xidmətlər göstərilməsində  iştirak 
edən işçilərin əhatə dairəsinin və əlavənin 
ödənilmə müddətinin müəyyən edilməsi 
barədə

“Xüsusi karantin rejimi dövründə sosial 
xidmətlər göstərilməsində iştirak edən işçilərin 
sosial müdafiəsinin gücləndirilməsi haqqın-
da” Azərbaycan Respublikası Prezidentinin 
2020-ci il 14 aprel tarixli 1982 nömrəli 
Sərəncamının 2.1-ci bəndinin icrasını təmin 
etmək məqsədilə Azərbaycan Respublikasının 
Nazirlər Kabineti qərara alır:

1. Xüsusi karantin rejimi dövründə 
sosial xidmətlər göstərilməsində iştirak 

edən işçilərin əhatə dairəsi aşağıdakı kimi 
müəyyən edilsin:

1.1. Azərbaycan Respublikası Əmək və 
Əhalinin Sosial Müdafiəsi Nazirliyinin ya-
nında Dövlət Sosial Müdafiə Fondunun rayon 
(şəhər) şöbələrinin sosial xidmət sektorunda 
çalışan işçilər;

1.2. Azərbaycan Respublikası Əmək 
və Əhalinin Sosial Müdafiəsi Nazirliyinin 
yanında Dövlət Sosial Müdafiə Fondunun 
tabeliyində olan psixonevroloji, sağlamlıq 
imkanları məhdud uşaqlar üçün, pensiya 
yaşına çatmış şəxslər üçün sosial xidmət 
müəssisələrinin, habelə həssas əhali qrupla-
rından olan şəxslər üçün Sığınacaq və Sosial 

Reabilitasiya Müəssisəsinin və penitensiar 
müəssisələrdə cəza çəkməkdən azad edilmiş 
şəxslər üçün Sosial Adaptasiya Mərkəzində 
çalışan işçilər.

2. Müddətli əlavə 2020-ci il aprelin 1-dən 
iyunun 1-dək olan müddət üçün iş vaxtına 
mütənasib olaraq ödənilir.

3. Azərbaycan Respublikasının Əmək 
və Əhalinin Sosial Müdafiəsi Nazirliyi və 
Azərbaycan Respublikasının Maliyyə Nazirliyi 
bu Qərardan irəli gələn məsələləri həll etsinlər.

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 178         Bakı şəhəri, 16 may 2020-ci il 

Xüsusi karantin rejimi ilə bağlı əlavə 
tədbirlər barədə

“Sanitariya-epidemioloji salamatlıq haq-
qında” Azərbaycan Respublikası Qanununun 
25-ci maddəsinə əsasən, Azərbaycan Res-
publikası Nazirlər Kabinetinin 2020-ci il 28 
fevral tarixli 73-1 nömrəli Qərarı ilə təsdiq 
edilmiş “Yoluxucu, parazitar və kütləvi 
qeyri-yoluxucu xəstəliklərin əmələ gəlməsi, 
yaxud yayılması təhlükəsi yarandıqda 
karantin-təşkilat, profilaktika və digər zəruri 
tədbirlərin görülməsi Qaydaları”na uyğun 
olaraq Azərbaycan Respublikasının Nazirlər 
Kabineti qərara alır:

1. Müəyyən edilsin ki, 2020-ci il 31 
may  saat 00:00-dək Azərbaycan Res-
publikasının ərazisində tətbiq edilən 
xüsusi karantin rejimi dövründə aşağıdakı 
məhdudiyyətlər qüvvəsini saxlayır və həmin 
məhdudiyyətlərdən başqa, digər iş, xidmət 
sahələrində və istiqamətlərdə fəaliyyətə icazə 
verilir: 

1.1. yük daşımaları istisna olmaqla, ölkə 
ərazisinə yerüstü və hava nəqliyyatı ilə  giriş-
çıxışın dayandırılması;

1.2. xüsusi təyinatlı, o cümlədən təcili 
tibbi yardım, qəza-bərpa, xilasedici, habelə 
yük daşıyan avtomobillərin hərəkəti istisna 
olmaqla, Bakı, Sumqayıt, Gəncə, Lənkəran 
şəhərlərinə və Abşeron rayonuna giriş-çıxış 
və ölkənin digər şəhər və rayonlarından ye-
rustü və hava nəqliyyatı ilə sərnişin daşıma-
larının dayandırılması; 

1.3. bütün təhsil müəssisələrində tədris, 
təlim-tərbiyə prosesinin dayandırılması; 

1.4. Bakı, Sumqayıt, Gəncə, Lənkəran 
şəhərlərində və Abşeron rayonunda dövlət or-
qanlarında (qurumlarında) xüsusi iş rejimində 
işə cəlb edilən işçilərin say həddinin 
Azərbaycan Respublikasının Nazirlər Kabi-
neti tərəfindən məhdudlaşdırılması;

1.5. “ASAN xidmət” və “DOST” 
mərkəzləri istisna olmaqla, digər dövlət 
orqanlarında (qurumlarında) vətəndaşların 
yerində qrup və fərdi qaydada qəbulunun 
dayandırılması;

1.6. dəfn mərasimləri istisna olmaqla, 
dini ritual xidmətləri, eləcə də mərasim zalla-
rında, çadırlarda və digər qapalı məkanlarda 
yas mərasimlərinin təşkili və keçirilməsinin 
qadağan olunması;

1.7. bütün kütləvi tədbirlərin, o cümlədən 
mədəni-idman tədbirlərinin keçirilməsinin 

dayandırılması;
1.8. tədbirlərin təşkili üzrə xidmətlərin, 

o cümlədən bu sahədə müştərinin evində və 
ya digər məkanlarda ad günləri, toy, nişan 
və bu kimi mərasimlərin təşkilinin qadağan 
olunması;

1.9. qrup halında fərdi tədris və repetitor 
xidmətlərinin (o cümlədən bu sahədə evlərdə 
xidmət) dayandırılması;

1.10. ictimai yerlərdə, o cümlədən 
küçələrdə, bulvarlarda, parklarda və digər 
yerlərdə şəxslərin 10 nəfərdən artıq qruplarda 
cəmləşməsinin qadağan olunması;

1.11. istirahət və əyləncə məkanlarının, 
həmçinin uşaq əyləncə məkanlarının (bulvar 
və parkların ərazisindəki daxil olmaqla) 
fəaliyyətinin dayandırılması;

1.12. muzey və sərgi zalları istisna ol-
maqla, digər mədəniyyət obyektlərinin, eləcə 
də kinoteatrların, teatrların, idman zallarının 
fəaliyyətinin dayandırılması;

1.13. nəzdindəki ərzaq mağazaları, 
apteklər və müştəri ilə təmasda olmayan 
obyektlər istisna olmaqla, ölkə ərazisində iri 
ticarət mərkəzlərinin fəaliyyətinin dayandı-
rılıması;

1.14. ictimai iaşə obyektlərində qəlyan 
avadanlıqlarından istifadənin qadağan olun-
ması; 

1.15. Bakı, Sumqayıt, Gəncə, Lənkəran 
şəhərləri və Abşeron rayonu üzrə ictimai iaşə 
məkanlarında, eləcə də restoran, kafe və çay 
evlərində bütün müştərilərə saat 18:00-dan 
08:00-dək yerində xidmətin dayandırılması; 

1.16. tibb müəssisələrində müalicə 
alan şəxslərin xəstə yaxınları tərəfindən 
ziyarətinin qadağan edilməsi; 

1.17. idman, sağlamlıq-bərpa üzrə 
xidmətlərin dayandırılması (bu sahədə tibbi 
xidmətlər istisna olmaqla);

1.18. masaj və hamam xidmətlərinin 
göstərilməsinin dayandırılması.

2. “Koronavirus (COVID-19) infeksiya-
sının Azərbaycan Respublikasının ərazisində 
geniş yayılmasının qarşısının alınmasına dair 
əlavə tədbirlər haqqında” Azərbaycan Res-
publikası Nazirlər Kabinetinin 2020-ci il 30 
mart tarixli 120 nömrəli Qərarı ləğv edilsin.

3. “Azərbaycan Respublikasının 
ərazisində xüsusi karantin dövründə iş rejimi-
nin tənzimlənməsi barədə” Azərbaycan Res-
publikası Nazirlər Kabinetinin 2020-ci il 31 
mart tarixli 122 nömrəli Qərarında aşağıdakı 

dəyişikliklər edilsin:
3.1. 1.4-cü bənddən “bu Qərarın 2 

nömrəli əlavəsində müəyyən edilmiş” sözləri 
çıxarılsın;

3.2. həmin Qərara 2 nömrəli əlavə - 
“Azərbaycan Respublikasının ərazisində 
müəyyən edilmiş xüsusi karantin dövründə 
işlərin davam etdirilməsi zəruri olan fəaliyyət 
sahələrinin Siyahısı” ləğv edilsin.

4. “Azərbaycan Respublikasının 
ərazisində xüsusi karantin rejiminin 
müddətinin uzadılması barədə” Azərbaycan 
Respublikası Nazirlər Kabinetinin 2020-ci il 
18 aprel tarixli 144 nömrəli Qərarının 3-cü 
hissəsi ləğv edilsin.

5. “Xüsusi karantin rejimi çərçivəsində 
tətbiq edilən bəzi məhdudiyyətlərin 27 aprel 
2020-ci il tarixindən aradan qaldırılması 
barədə” Azərbaycan Respublikası Nazirlər 
Kabinetinin 2020-ci il 24 aprel tarixli 147 
nömrəli Qərarı ləğv edilsin.

6. “Azərbaycan Respublikasının 
ərazisində xüsusi karantin rejiminin 
müddətinin uzadılması və həmin rejimlə 
əlaqədar tətbiq edilən bəzi məhdudiyyətlərin 
aradan qaldırılması barədə” Azərbaycan Res-
publikası Nazirlər Kabinetinin 2020-ci il 1 
may tarixli 163 nömrəli Qərarında aşağıdakı 
dəyişikliklər edilsin:

6.1.   2-4-cü hissələr, 5.2-ci və 5.3-cü 
bəndlər ləğv edilsin;

6.2. 3.1-ci bənddən “Koronavirus 
(COVID-19) infeksiyasının Azərbaycan 
Respublikasının ərazisində geniş yayılması-
nın qarşısının alınmasına dair əlavə tədbirlər 
haqqında” Azərbaycan Respublikası Nazirlər 
Kabinetinin 2020-ci il 30 mart tarixli 120 
nömrəli Qərarının 3-cü hissəsi ilə” sözləri 
çıxarılsın.

7. “Azərbaycan Respublikasının 
ərazisində xüsusi karantin rejimi ilə əlaqədar 
tətbiq edilən bəzi məhdudiyyətlərin aradan 
qaldırılması barədə” Azərbaycan Respubli-
kası Nazirlər Kabinetinin 2020-ci il 15 may 
tarixli 176 nömrəli Qərarının 2-ci və 3-cü 
hissələri ləğv edilsin.

8. Bu Qərar 2020-ci il 18 may tarixindən 
qüvvəyə minir.

